
L I A N  K O N N E K T O

OINSÁ TIMOR-LESTE BELE PREPARA
TRABALLADÓR BA EMPREGU SIRA NE’EBÉ SEIDAUK
IHA

Mundu servisu muda lalais tanba dezenvolvimentu teknolojia, Inteligénsia
Artifisial (AI), digitalizasaun no mudansa ekonomia. Empregu balu bele
muda ka lakon, maibé oportunidade foun mos sei mosu. Ba Timor-Leste,
ida ne’e signifika katak ita presiza komesa prepara traballadór sira husi
agora.
Futuru traballadór  la presiza deit iha abilidade teknika. Sira presiza mos
kapasidade adapta-an, komunikasaun di’ak, kreatividade, rezolve
problema, servisu hamutuk, hanoin kritiku no vontade atu aprende
nafatin. Upskilling no reskilling bele ajuda traballadór sira dezenvolve
abilidade foun no nafatin relevante bainhira nesesidade merkadu servisu
muda.
Edukasaun, governu, empresa no instituisaun formasaun tenke servisu
hamutuk atu liga aprendizajen ho nesesidade mundo servisu. Joven sira
presiza mos oportunidade liuhosi estágio, mentoring, treinamentu no
esperiénsia prátika.
Empregu futuru balu seidauk iha, maibé talentu ba empregu hirak ne’e
bele prepara ona ohin. Futuru servisu sei mai, no preparasaun tenke
hahú agora.

HAKBI’IT NASAUN HO SERVISU! LORON IDA, SERVISU IDA, BA
EMA IDA IDAK!

AGOSTU 2026
EDISAUN 23

LIAN KONNEKTO
Ida-ne'e maka dalan ida
ba ita atu liga, fahe, no
selebra ita-nia viajen
hamutuk.

Ita nia Konnekto
Fahe ita nia hanoin,
ideas, artigu sira, imajen
loron matan monu iha ita
nia fatin, ne´ebe halo ita  
nia loron sai nabilan!
Ajuda ami harii ita nia
komunidade

Fatin hodi aprende no
selebra
Iha ne'e ba futuru ida
ne'ebé nabilan ba ita hotu

- Husi Lian Konnekto Ekipa

- Husi Lian Konnekto Ekipa

20 de Agostu mak loron importante ida ba
Timor-Leste, ne’ebé ita komemora loron
FALINTIL no kontribuisaun sira iha luta ba
ukun-rasik-an. Loron ida-ne’e la’ós de’it atu
lembra istória, maibé mós atu aprende husi
valor sira hanesan korajen, unidade,
solidariedade no perseveransa.
Ba jerasaun jovem ohin, istória FALINTIL bele
sai inspirasaun atu enfrenta dezafiu foun no
prepara-an ba futuru. Hanesan tempu uluk, ita
presiza iha determinasaun atu kontinua
aprende, dezenvolve abilidade no kontribui ba
nasaun.
Iha mundu servisu ne’ebé muda lalais,
edukasaun, abilidade digital, serbisu ekipa,
komunikasaun no kapasidade adapta sai
importante liután.
Lembra istória. Aprende husi pasadu. Hari’i
futuru.
20 de Agostu hanorin ita katak futuru forte
hahú ho unidade, korajen no
responsabilidade hosi ita hotu.

20 DE AGOSTU – LORON FALINTIL
-  HUSI REZISTÉNSIA BA FUTURU:
INSPIRASAUN BA JERASAUN
FOUN

30 de Agostu mak loron importante iha istória
Timor-Leste. Iha loron ida-ne’e, iha tinan 1999,
povu Timor-Leste partisipa iha Konsulta Popular
atu determina futuru nasaun. Partisipasaun povu
hatudu katak Lian no desizaun ema ida-idak iha
valor.
Loron ida-ne’e hanorin ita kona-ba korajen,
unidade, responsabilidade no esperansa. Povu
hatudu katak futuru nasaun depende mós ba
partisipasaun no kompromisu hosi sidadaun sira.
Ohin, ita enfrenta dezafiu foun iha edukasaun,
empregu no dezenvolvimentu. Jerasaun jovem
presiza kontinua aprende, dezenvolve abilidade
no aproveita oportunidade atu kontribui ba
nasaun.
Lembra 30 de Agostu la’ós de’it kona-ba pasadu.
Ne mós kona-ba responsabilidade ita nian atu
hari’i futuru ida ne’ebé inkluzivu, produtivu no
sustentável.
Lembra pasadu. Valoriza ita-nia liberdade. Harii
futuru hamutuk.

- Husi Lian Konnekto Ekipa

30 DE AGOSTU - LORON NE’EBÉ POVU
HILI FUTURU

- Husi Lian Konnekto Nia Ekipa
ANIVERSÁRIU SIRA IHA FULAN
AGOSTU
Fulan ne’e, ami hato’o Parabéns ba ita nia kolega
sira (Karik ita hasoru malu ho sira, hakuak sira
reprezenta ami nia naran)

FOKU BA TALENTU
 
Iha fulan ida ne’e mai ita kuñese oituan kona
ba Maun Noel Marcal Ximenes Sequeira
(Maun Noel)

Noel Marcal Ximenes Sequeira, Timorense,
Costumer Service BRI Baucau (2024 ate
Agora)

Hahan Favoritu : Tukir
Mehi Fatin Feriadu Favoritu : China 
Ema ne’ebe maka sai inspirador : Jack Ma 
(Founder Alibaba)
Talentu ne’ebe mak ema seidauk hatene :
Editor Video 
Lista ba mehi ne’ebe seidauk atinji : Halo
Uma 
Moto ba moris : Dont Wish For It, Work For It
Ambisaun wainhira sei ki’ik : Businessman
Tempu livre favoritu :  Pasa Tempu ho Familia
no Kolega
Kór favoritu : Metan
Kantór Favoritu : Chester Bennington
Favorite Football player: Cristiano Ronaldo

